
Rhan 2 – Papur Adfyfyriol 

Mae’r ddarpariaeth o safon yn y blynyddoedd cynnar yn hollbwysig ar gyfer datblygiad 

effeithiol plant (Sylva et al. 2004a a Siraj-Blatchford et al. 2002). Cytuna Llywodraeth 

Cymru (2015)  a Hoa, Campbell-Barr a Leeson (2010) gall addysg o ansawdd uchel yn y 

blynyddoedd cynnar wneud cyfraniad mawr at ddysgu a datblygiad plant. Yn yr un modd 

dywed Department for children, schools and families (2008) bod ansawdd yn allweddol i 

sicrhau canlyniadau gwell i blant a rhoi cychwyn gwell iddynt yn y blynyddoedd cynnar. 

Mynna Kelly (2016) bod lleoliadau o ansawdd uchel yn galluogi plant i gyrraedd eu 

potensial llawn ac maent yn cael effaith sylweddol ar ddatblygiad cymdeithasol, 

emosiynol a gwybyddol plant (Robb, dim dyddiad a Foundation Years, dim dyddiad). Yn 

debyg dywed Llywodraeth Cymru (2014) a Britto et al. (2017) gall darpariaeth o ansawdd 

uchel mewn lleoliadau blynyddoedd cynnar cael effaith gadarnhaol a pharhaus ar 

ddeilliannau plentyn, fel iaith, cyfathrebu a chyrhaeddiad gwybyddol. Cytuna Tayler 

(2015) a hyn wrth nodi mae perthnasoedd a rhyngweithiadau athro-plentyn o ansawdd 

uchel yn gysylltiedig â gwell sgiliau iaith. Caiff yr uchod ei gefnogi gan ganlyniadau'r 

prosiect EPPE, dangosodd bod addysg o safon yn gwella datblygiad cymdeithasol a 

deallusol plant (Sylva et al. 2004b) a’i fod yn hanfodol ar gyfer canlyniadau da i blant 

(Bland, dim dyddiad). Mae ansawdd addysg gynnar a gofal yn bwysig, nid yn unig 

oherwydd ei fod yn effeithio ar brofiadau bob dydd plant ond oherwydd bod y buddion yn 

cael eu gwireddu dim ond os yw’r ddarpariaeth a ddefnyddir o ansawdd uchel (Mathers, 

Singler a Karemaker, 2012). 

Er hyn, awgryma Mathers, Singler a Karemaker (2012) bod llawer o ffyrdd o ddiffinio 

ansawdd yn y blynyddoedd cynnar, a llawer o ddadlau dros y cwestiwn ‘beth yw 

ansawdd’. Fodd bynnag, cred Pascal a Bertram (2018) bod ansawdd yn gysyniad 

goddrychol sydd yn amrywio yn ôl persbectif a gydag amser. Ar yr un trywydd, awgryma 

Campbell-Barr a Leeson (2016) bod ansawdd yn arf gwleidyddol sydd yn ceisio llunio 

dealltwriaeth o ddiben gwasanaethau blynyddoedd cynnar a sut y dylent edrych. Er hyn, 

mae’n hanfodol i ymarferwyr a lleoliadau blynyddoedd cynnar ymdrechu i ddarparu 

darpariaeth o ansawdd uchel, er mwyn rhoi’r dechrau gorau mewn bywyd i blant 

(Comisiynydd Plant Cymru, dim dyddiad). 

Fodd bynnag, gall cyflawni ansawdd yn y blynyddoedd cynnar fod yn heriol, cefnogir hyn 

gan Cottle a Alexander (2012) a Mathers, Singler a Karemaker (2012)  a dywed o 

ganlyniad i amryw o rhanddeiliaid fel rhieni, ymarferwyr, plant a llunwyr polisïau mae 

safbwyntiau arfer o safon yn oddrychol. Adeilada Bonetti a Brown (2018) ar hyn drwy nodi 

gallai rhanddeiliaid gwahanol ddefnyddio diffiniad gwahanol o’r elfennau sy’n cyfrannu at 

ddarpariaeth o ansawdd uchel. Er enghraifft dangoswyd ymchwil Bamezor et al. (2021) 

bod athrawon yn mesur ansawdd yn ôl datblygiad, yn wahanol mae ymchwil Howard et 

al. (2018) yn nodi bod rhieni yn mesur ansawdd yn ôl hapusrwydd y plentyn. 

Ymhellach nodwyd Cottle a Alexander (2012) roedd diffiniadau o ansawdd yn amrywio 

yn ôl lleoliad a phrofiadau ymarferwyr ac nad oeddent yn fanwl gywir. Awgryma Cottle a 

Alexander (2012) bod rhai ymarferwyr yn ystyried adroddiadau arolygu statudol fel nod 

ar gyfer ansawdd tra bod rhai yn canolbwyntio ar anghenion unigol plant fel 

cydnabyddiaeth o arfer o safon. Yn debyg, hawlia Ishimine (2011) bod dau fath o 

ansawdd sef strwythurol a phroses. Cred OECD (2018a) bod ansawdd strwythurol yn 

ymwneud â nodweddion mesuradwy fel yr amgylchedd ffisegol, cymwysterau, 

cymarebau, polisïau a chynnwys rhaglenni. Tra bod ansawdd proses yn cyfeirio at 

agweddau megis rhyngweithio rhwng y plant a’r staff a chyfathrebu clir, yn ogystal â 

rhyngweithio cadarnhaol â chyfoedion (OECD, 2018b). Mynna Anders (2015) a Peterson 

a Elam (2021) y gall ansawdd proses effeithio’n uniongyrchol ar ddysgu a datblygiad 

plant, tra bod ansawdd strwythurol yn dylanwadu’n anuniongyrchol ar brofiadau plentyn 

o ansawdd prosesau. 

Yn debyg mynna Cascio (2015) bod yn rhaid i ofal fod o ansawdd uchel er mwyn cael 

effeithiau buddiol. Fodd bynnag, awgryma Blanden, Hansen a McNally (2017) nid yw 

lleoliadau a gofal o ansawdd uchel o reidrwydd yn cael effaith cadarnhaol ar ddatblygiad 

plant yn yr hir dymor. Dadleua Sammos et al. (2017) bod nifer o ffactorau a dylanwadau 

gwahanol yn cyfrannu at ddarpariaeth o ansawdd mewn lleoliadau. Awgryma PACEY 

(dim dyddiad) mae modd mesur ansawdd trwy arolygiadau, cymwysterau a chysylltiadau 

cryf neu trwy ddulliau megis ECERS neu CLASS (Maldonado-Carreno et al. 2022). Fodd 

bynnag, dadleua Nutbrown (2012) er bod cymwysterau yn bwysig o ran cyfrannu at 

ddarpariaeth effeithiol o ansawdd a chanlyniadau plant maent yn mesur strwythurol. Er 

hyn, mae Llywodraeth Cymru (2014) yn mesur ansawdd trwy gyfuniad o amgylchedd o 

ansawdd uchel, ochr yn ochr ag ymarferwyr o ansawdd uchel, gan arwain at brofiadau o 

ansawdd uchel i blant sydd yn cyd-fynd a chanlyniadau’r prosiect EPPE (Sylva et al. 

2003) trwy arsylwadau ac arolygiadau gan AGC (2018). Er hyn, hawlia Melhuish a 

Gardiner (2017) a Chen a Wolf (2021) bod mesur ansawdd yn gallu fod yn anodd. 

Bwriad y papur yma fydd i ddadansoddi dau ddull sicrhau ansawdd a ddefnyddir i 

hyrwyddo ansawdd uwchlaw gofynion statudol. 

Mae’r ‘Early Childhood Environment Rating Scale’ (ECERS) yn set o offer safonol ar gyfer 

mesur a gwella ansawdd darpariaeth y blynyddoedd cynnar (Ecersuk, dim dyddiad). 

Mynna ChildCare Aware (dim dyddiad) ei fod yn adnodd cyffredin a ddefnyddir mewn 

lleoliadau gofal ac addysg gynnar i weld pa mor dda y mae rhaglen yn diwallu anghenion 

plant. Mae ECERS wedi cael ei arwain gan ganfyddiadau ymchwil EPPSE sy’n dangos 

cydberthynas gref rhwng darpariaeth blynyddoedd cynnar o ansawdd a chanlyniadau 

cadarnhaol hirdymor i blant (Ecersuk, dim dyddiad). Mae'r raddfa wedi'i defnyddio'n 

rhyngwladol ac mae'n arf a ddefnyddir yn eang i asesu ansawdd o fewn lleoliadau 

(Brunsek et al. 2017 a Early et al. 2017). Y bwriad yw asesu ansawdd gan ymgorffori 

agweddau strwythurol a phroses sy'n priodoli i leoliadau blynyddoedd cynnar (Brunsek et 

al. 2017). 

Yn debyg, awgryma MacRae a Jones (2023) bod y raddfa leuven yn fframwaith 

poblogaidd sy’n amlygu’r graddau y mae plant yn dangos eu bod yn cymryd rhan mewn 

lleoliadau addysg gynnar. Ychwanega Woods (2016) bod ei defnydd yn y DU wedi 

cynyddu fel ‘offeryn’ i ymarferwyr ei ddefnyddio wrth werthuso ansawdd yn eu lleoliadau. 

Mynna Emotionally healthy schools (2019) mae'r raddfa'n seiliedig ar y rhagdybiaeth y 

gellir defnyddio lefelau uwch o gyfranogiad i fesur darpariaeth o ansawdd uwch. Dywed 

Lewis (2020) a Structural learning (dim dyddiad) bod y raddfa yn canolbwyntio ar ddau 

ddangosydd canolog wrth gynllunio unrhyw leoliad addysgol: ‘Lles’ a ‘Chynnwys’. Yn ôl 

Laevers, mae lefelau uchel o les a chyfranogiad yn galluogi plant i gael profiad o ddysgu 

dwfn. Mae plentyn hapus, ymglymedig yn un sy'n gallu profi'r byd ar ei eithaf. Maent wir 

yn dysgu o'r profiadau hynny (Arnerich, 2021). 

Ar yr un trywydd, mynna NH Connections (2023) bod ECERS yn asesiad arsylwadol sy'n 

asesu ansawdd proses rhaglen, yn yr un modd dywed Clifford a Reszka (2010) 

cynlluniwyd ECERS er mwyn gynorthwyo ymarferwyr i archwilio amgylcheddau 

plentyndod cynnar er mwyn gwneud gwelliannau yn y darpariaethau ar gyfer plant ifanc. 

Mynna Coventry City Council (2019) ei fod yn offeryn asesu cynhwysfawr sy'n mesur 

darpariaethau amgylcheddol a rhyngweithiadau a arweinir gan athrawon sy'n effeithio ar 

anghenion datblygiadol eang plant ifanc. Cytuna Early et al. (2017) wrth ddweud mae’n 

mesur pob maes ansawdd, gan gynnwys gofod ffisegol, grwpiau, deunyddiau, 

cyfarwyddyd, iechyd a diogelwch. Ychwanega Administration for Children and Families 

(2014) ei fod yn gweithredu fel sylfaen mesur ansawdd. 

Hawlia Laevers, Moons a Declercq (2013) diffinnir llesiant ar y raddfa Leuven fel cyflwr 

lle mae rhywun yn teimlo’n gyfforddus, yn dangos natur ddigymell, yn hunanhyderus ac 

yn mwynhau ei bresenoldeb a rhyngweithio ag eraill. Cytuna hyn gyda diffiniad 

Northumberland City Council (2017) a Laevers a Declercq (2018) a nodir bod lefelau 

llesiant yn dweud wrthym sut mae plant yn ffynnu ym maes datblygiad cymdeithasol-

emosiynol a pha mor bell y mae eu hiechyd meddwl yn cael ei ddiogelu. Hawlia  Laevers 

a Declrecq (2018) a Woods (2016)  mae cyfranogiad yn arwydd o sut mae plant yn cael 

eu crynhoi, eu hamsugno a'u hudo, sut maen nhw'n cymryd rhan mewn gweithgareddau 

ac yn gweithredu ar derfynau eu gallu.  

Yn wahanol i’r raddfa Leuven mae’r raddfa ECERS yn cynnwys 35 o eitemau wedi'u 

trefnu'n 6 is-raddfa (ERS, dim dyddiad) a nodir Pakeys (dim dyddiad) er mwyn casglu 

data ar gyfer yr ECERS maent yn gwneud arsylwadau ystafell ddosbarth a chyfweliad 

staff. Y 6 is-raddfa yw Gofod a Dodrefn, Arferion Gofal Personol, Iaith a Llythrennedd, 

Gweithgareddau Dysgu, Rhyngweithio a Rhaglen yn ogystal â Strwythur (NH 

Connections, 2023). Hawlia Neitzel et al. (2019) gweinyddir yr ECERS yn gyffredinol dros 

gyfnod o 3 awr lle mae arsylwyr yn ymateb i gannoedd o ddangosyddion ie/na. Dadleua 

Clifford a Reszka (2010) bod yr ECERS yn rhoi mwy o bwyslais ar faterion pwysig sy’n 

dod i’r amlwg ym maes gofal plant plentyndod cynnar megis cynnwys plant ag 

anableddau, pryderon teuluol, ac amrywiaeth ddiwylliannol. Dywed Bull, Yao a Ng (2017) 

a Brunsek et al. (2017) bod yr eitemau yn cael eu sgorio ar raddfa 7 pwynt ar 

ddangosyddion sy'n disgrifio'r arferion y mae'r arsylwr yn eu gweld yn yr ystafell ddosbarth 

mewn perthynas â'r eitemau. Trefnir y dangosyddion ar gyfer pob eitem ar raddfa ymateb 

o 1 (annigonol), 3 (lleiaf), 5 (da), i 7 (rhagorol). Fodd bynnag, mynna Learning journals 

(dim dyddiad) a Howard a McInnes (2012) mae’r raddfa Leuven yn raddfa 5 pwynt sy’n 

galluogi ymarferwyr blynyddoedd cynnar i fesur lles emosiynol a chyfranogiad plentyn 

mewn gweithgaredd a ddewisir ei hun. 

Dadleua ERS (dim dyddiad) fod yr ECERS yn ddibynadwy a dilys ac felly’n effeithiol wrth 

ddadansoddi ansawdd a gwelliannau, gan ganolbwyntio ar bedwar maes allweddol: 

rhyngweithio, yr amgylchedd, goruchwyliaeth a’r cwricwlwm. Fodd bynnag, nodir ymchwil 

Brunsek et al. (2017) bod offer sicrhau ansawdd fel y ECERS yn aml yn canolbwyntio'n 

drwm ar un agwedd o fewn lleoliadau addysg a gofal, gan arwain at asesiad cyfyngedig 

o ddarpariaeth ansawdd. Yn yr un modd, dywed Early et al. (2017) mae’r cysylltiadau 

rhwng ECERS a chanlyniadau plant naill ai’n ansylweddol neu’n fach, gan godi 

cwestiynau cyffredinol am offer y maes ar gyfer mesur ansawdd. Hefyd mae nifer o 

astudiaethau wedi nodi bod addysg athrawon uwch yn gysylltiedig â sgorau uwch ar yr 

ECERS (Hestenes et al. 2015). 

Nodir Moss (2016) mae Graddfa Leuven ar yr un pryd yn cynnig ffordd i wrthsefyll 

cyflymiad diwylliannau addysgol o brofi sy'n ymledu i bolisïau ac arferion addysg 

plentyndod cynnar. Fodd bynnag, ar yr un pryd hefyd mewn perygl o ollwng i 

drafodaethau proffesiynol a pholisi parodrwydd ysgol (Bates, 2019). Prif fantais y Raddfa 

Leuven yw ei fod yn seiliedig ar arsylwadau ystyrlon, ac yn rhoi'r plant yng nghanol y 

dysgu (Learning journal, dim dyddiad). Cytuna Dubiel (2014) gan ddweud ei fod wedi bod 

yn hollbwysig er mwyn galluogi ymarferwyr i adnabod a disgrifio’r ‘hanfodolion ar gyfer 

dysgu’ a sut mae’r ‘hanfodion’ hyn yn amlygu eu hunain yn chwarae ac ymddygiad 

plentyn. Mynna Emotionally healthy schools (2019) bod y dull yn hawdd a gellir ei 

gymharu â ‘sganio, bydd yr hyfforddwr yn cynnal arsylwad 2 funud. Aiff Learning journals 

(dim dyddiad) ymlaen i ddweud bydd y raddfa yn helpu i nodi maes diddordeb neu feysydd 

diddordeb plentyn, ac yn helpu i nodi’r adnoddau gorau. Mantais arall yn ôl Whalley 

(2017) yw bod rhai lleoliadau yn defnyddio’r raddfa fel arf i annog rhieni i ymgysylltu â 

dysgu plant sydd yn hollbwysig. Mae’n bosib cynnal yr arsylwi ar blant unigol neu grwpiau 

o blant (Emotionally healthy schools, 2019) a hawlia Learning journals (dim dyddiad) 

mae'r raddfa yn darparu ffordd unffurf, ymarferol a pherthnasol i weithwyr gofal plant 

proffesiynol a rhieni fesur ymgysylltiad a dysgu. 

Dadleua Bull, Yao a Ng (2017) anfantais o’r dull ECERS yw ni ellir gwarantu bod yr hyn 

a welir ar y diwrnod hwnnw yn adlewyrchiad cwbl gywir o ansawdd yr amgylchedd hwnnw. 

Problem arall yn ôl Gordon et al. (2013) yw nad yw sgorau’n adlewyrchu gwir ansawdd o 

ganlyniad i broblemau wrth drefnu'r dangosyddion. Mynna Bull, Yao a Ng (2017) bod y 

canfyddiadau anghyson yn cysylltu sgorau ansawdd ECERS â mesurau canlyniadau 

plant, mesurau ansawdd eraill, neu ffactorau ystafell ddosbarth. 

Fodd bynnag, Un o’r prif feirniadaethau ar raddfa Leuven yw nad yw’n cyfrif yn dda iawn 

am blentyn ag ADY neu anableddau. Yn aml nid yw’r ymddygiadau a ddisgrifir yn y raddfa 

yn bresennol nac mor amlwg mewn plant ag ADY (Learning journals, dim dyddiad).Gellir 

cymhwyso’r feirniadaeth hon hefyd wrth ystyried gwahaniaethau diwylliannol yn 

ymddygiad plant ac mae’n disgyn i lawer o’r un beirniadaethau â damcaniaeth ymlyniad 

John Bowlby (Atomi, 2019) – hynny yw, mae plant yn cyflwyno ymddygiadau gwahanol 

ar draws diwylliannau gwahanol (Learning journals, dim dyddiad). 

Er bod heriau yn bodoli, profwyd bod rhaglenni sicrhau ansawdd megis graddfeydd 

ECERS a Leuven yn ddulliau effeithiol o wella profiadau o ansawdd a chanlyniadau 

cadarnhaol i blant. 

